
 
 

 

PRESENTACI
ÓN, 
GRAMÁTICA  
E 
ORTOGRAFÍ
A 

Presenta o 
exercicio con 
limpeza e 
pulcritude. 
Non hai erros 
gramaticais, 
ortográficos 
ou de 
puntuación e 
o texto lese 
con fluidez. 

Presenta o 
exercicio 
correctamente. 
Case non hai 
erros 
gramaticais, 
ortográficos ou 
de puntuación e o 
texto lese con 
fluidez. 

Hai dous 
erros 
gramaticais, 
ortográficos 
ou de 
puntuación, e 
o texto ten 
algunha 
dificultade 
para 
entenderse. 

Hai tres 
erros 
gramaticais
, 
ortográfico
s ou de 
puntuación, 
e o texto 
enténdese 
con 
dificultade. 

Hai máis de tres 
erros 
gramaticais, 
ortográficos ou 
de puntuación, e 
o texto non se 
entende. 

  

    

10.- MATERIA OPTATIVA: AFONDAMENTO EN HISTORIA DE 
ESPAÑA, 2º BACHARELATO 

 
 
10.1.- OBXECTIVOS 

 
A materia optativa Afondamento en Historia de España de 2º de Bacharelato 

ofrécese como recurso para o alumnado de 2º de Bacharelato que ha de preparar con 
solvencia a proba da ABAU de Historia de España, que é unha das materias de maior 
carga conceptual deste segundo curso de bacharelato, que conta so con 3 horas de 
docencia semanal. Ao currículo enormemente enciclopédico desta materia a que todo o 
alumnado, independentemente da súa opción de bacharelato e de se tivo ou non historia 
no curso anterior se ten que enfrontar, engádese agora ademais unha menor opcionalidade 
nas probas da ABAU nas súas convocatorias, despois da renovación do grupo de traballo 
da CIUGA, sen que se teña ampliado en cambio a carga horaria da materia.  

É por isto que consideramos unha necesidade ofrecer ao alumnado, 
especialmente a aquel con maiores dificultades procedementais nesta materia e a aquel 
que non cursou previamente en 1º de Bacharelato a materia de historia, a posibilidade de 
traballar nesta optativa de centro chamada Afondamento en Historia de España, moitos 
dos materiais prácticos que vai ter que saber comentar e interpretar para afondar na 
comprensión da materia obrigatoria de Historia de España. 

 
A carga horaria deste Afondamento en Historia de España será de unha hora 

semanal, que se ha de programar para que sirva ao alumnado que precise afondar en 
contidos específicos desta materia, pero sempre tendo en conta que en ningún caso pode 
servir este afondamento para introducir novos contidos avaliables aos que o conxunto do 
alumnado de Historia de España teña acceso de forma xeral, senon para afondar en 
procedementos e a coñecer novos recursos que permitan fortalecer o traballo da materia 
de referencia, Historia de España.  
 
 
  



 
 

 

Os obxectivos xerais do bacharelato contemplados no decreto 86/2015 acorde coa 
LOMCE que han de buscarse nesta etapa educativa son: 

a) Exercer a cidadanía democrática, desde unha perspectiva global, e adquirir unha 
conciencia cívica responsable, inspirada polos valores da Constitución española e do 
Estatuto de autonomíá de Galicia, así́ como polos dereitos humanos, que fomente a 
corresponsabilidade na construción dunha sociedade xusta e equitativa e favoreza a 
sustentabilidade.  

b) Consolidar unha madureza persoal e social que lle permita actuar de forma responsable 
e autónoma e desenvolver o seu espírito crítico. Ser quen de prever e resolver 
pacificamente os conflitos persoais, familiares e sociais. Obxectivo que se traballará de 
maneira global en todo o curso  

c) Fomentar a igualdade efectiva de dereitos e oportunidades entre homes e mulleres, 
analizar e valorar criticamente as desigualdades e discriminacións  

existentes e, en particular, a violencia contra a muller, e impulsar a igualdade real e a non 
discriminación das persoas por calquera condición ou circunstancia persoal ou social, con 
atención especial ás persoas con discapacidade.  

d) Alcanzar os hábitos de lectura, estudo e disciplina, como condicións necesarias para o 
aproveitamento da aprendizaxe e como medio de desenvolvemento persoal.  

e) Dominar, tanto na súa expresión oral como na escrita, a lingua galega e a lingua castelá́ 
.  

f) Expresarse con fluidez e correción nunha ou mais linguas estranxeiras.  

g) Utilizar con solvencia e responsabilidade as tecnoloxías da información e da 
comunicación.  

h) Coñecer e valorar criticamente as realidades do mundo contemporáneo, os seus 
antecedentes históricos e os principais factores da súa evolución. Participar de xeito 
solidario no desenvolvemento e na mellora do seu contorno social.  

i) Acceder aos coñecementos científicos e tecnolóxicos fundamentais, e dominar as 
habilidades básicas propias da modalidade elixida.  

l) Comprender os elementos e os procedementos fundamentais da investigación e dos mé 
todos científicos. Coñecer e valorar de forma crítica a contribución da ciencia e da 
tecnoloxíá ao cambio das condicións de vida, así́ como alcanzar a sensibilidade e o 
respecto cara ao medio ambiente e a ordenación sustentable do territorio, con especial 
referencia ao territorio galego.  

m) Alcanzar o espírito emprendedor con actitudes de creatividade, flexibilidade, 
iniciativa, traballo en equipo, confianza nun mesmo e sentido crıtico.  



 
 

 

n) Desenvolver a sensibilidade artística e literaria, ası́ como o criterio estético, como 
fontes de formación e enriquecemento cultural.  

ñ) Utilizar a educación física e o deporte para favorecer o desenvolvemento persoal e 
social, e impulsar condutas e hábitos saudables.  

o) Alcanzar actitudes de respecto e prevención no ámbito da seguridade viaria.  

p) Valorar, respectar e alcanzar o patrimonio material e inmaterial de Galicia, e contribuíŕ 
á súa conservación e mellora no contexto dun mundo globalizado.  

En canto ás competencias clave, nesta materia trabállanse, con diferente grao de 
intensidade, as seguintes:  

CSC. Competencia Social e Cívica. 
CCL. Competencia en Comunicaciíon Lingúística. CAA. Competencia en Aprender a 
Aprender,  
CD. Competencia Dixital 
CMCCT. Competencia matemática e competencias básicas en ciencia e tecnoloxía.  

CCEC. Conciencia e expresións culturais.  

CSIEE. Sentido de iniciativa e espírito emprendedor.  

A través do estudo do Afondamento na Historia de España, o alumnado deberá conseguir 
adquirir os obxectivos da materia Historia de España e adquirir determinados valores e 
hábitos de comportamento, como a actitude crítica cara as fontes, o recoñecemento da 
diversidade de España ou a valoración do patrimonio cultural e histórico recibido. Así́ 
mesmo, tal estudo deberá contribuír a fomentar unha especial sensibilidade cara á 
sociedade do presente e a súa problemática, que anime a adoptar unha actitude 
responsable e solidaria coa defensa da liberdade, a igualdade de entre homes e mulleres, 
os dereitos humanos, a non-discriminación e os valores democráticos.  

10.2.- CONTIDOS E TEMPORALIZACIÓN 

Afondaremos no traballo dos contidos transversais da materia como son:  

- O tempo histórico. Trátase de que o alumnado recoñeza a dimensión diacrónica e 
sincrónica nos acontecementos e procesos históricos. O grado de asimilación deste 
contido reflexarase nos seguintes estándares de aprendizaxe:  
o 1.1.1.Sitúa acontecementos e procesos no tempo (diacronía) e aqueles que se producen 
ao mesmo tempo (sincronía)  
o 1.1.2.Elabora eixes cronolóxicos nos que situar acontecementos e procesos históricos.  
o 1.1.3.Manexa cadros cronolóxicos que permiten a análise da sincronía dos cambios  
políticos e socioeconómicos. 
o 1.1.4.Distingue entre causas de longa e curta duración, así́ como das consecuencias a 
curto e longo prazo.  
- As fontes de información. O alumnado terá́ que ser quen de localizar, seleccionar e 
analizar información escrita, gráfica e audiovisual utilizando fontes primarias e 



 
 

 

secundarias. Para observar o grado de asimilación deste contido observaremos os 
seguintes estándares de aprendizaxe:  
o 2.1.1.Analiza e comenta textos, mapas, gráficos, estatísticas e imaxes.  
o 2.1.2.Elabora resumos, esquemas, mapas conceptuais, informes e sínteses.  
o 2.1.3.Mostra interese polo rigor e pola obxectividade na busca e na interpretación da 
información histórica.  
o 2.1.4.Relaciona fontes de información diversa como explicativas de procesos históricos 
complexos.  
o 2.1.5.Mostra capacidade crítica á hora de analizar distintas interpretacións históricas.  
o 2.1.6.Demostra a capacidade de relacionar novos conceptos con outros xa traballados e 
adquiridos anteriormente.  
o 2.1.7.Mostra interese por coñecer os antecedentes históricos mais directamente 
relacionados co mundo contemporáneo.  
o 2.1.8.Traballa con rigor e obxectividade na busca e interpretación da información 
histórica.  
o 2.1.9.Entende que é necesaria a formación histórica para adoptar unha posición social 
crítica propia.  
- Manexar con propiedade académica o vocabulario específico da materia, utilizándoo 
con precisión.  

Incidiremos de xeito especial precisamente no punto 2, en torno á análise das fontes, 
traballando sobre todo con textos tanto históricos como historiográficos, así como en 
fontes audiovisuais complementarias en torno á historia de España contemporánea.  

Os contidos conceptuais desta materia van facer maior fincapé na análise de textos da 
época contemporánea, por ser aqueles contidos que requiren unha maior pormenorización 
de análise para acadar os obxectivos xerais da materia historia de España. Tendo en conta 
a carga horaria desta materia optativa, a súa secuenciación sería a seguinte:  

 

 

UNIDADE CONTIDOS NUM. 
SESIÓNS/Temporalización 

Hispania e Gallaecia na 
antigüidade 

Análise dun mapa histórico: 
as provincias romanas de 
Hispania 

1/setembro 

Al-Andalus e os reinos 
cristiáns medievais 

Orixes históricas da 
estructura de propiedade 
agraria: modelos de 
repoboación. 

1/setembro 

 Definición de conceptos 
políticos na hispania 
medieval: señorío territorial, 
señorío xurisdiccional, reino, 
e Coroa 

1/outubro 

Os Reis Católicos e a 
Monarquía Hispánica 

Análise dun texto histórico: a 
Concordia de Segovia 

1/ outubro 



 
 

 

 Análise dun texto histórico: 
as peticións dos Comuneiros 
a Carlos I 

1/outubro 

 Análise dun proceso histórico 
a partir de distintas fontes: O 
reformismo de Olivares/A 
revolta en Portugal/A revolta 
en Cataluña/A posición de 
Francia  

1/outubro 

 A Monarquía hispánica na 
pintura do século XVI e XVII 

1/novembro 

A monarquía borbónica no 
Antigo Réxime 

Como elaborar unha 
composición histórica a partir 
de diversos documentos: A 
Ilustración en España: A 
Academia de Agricultores en 
Galicia, As colonizacións de 
Olavide, O informe para a 
Reforma Agraria de 
Jovellanos. 

1/novembro 

 Como establecer relacións 
sincrónicas nunha análise 
histórica: A guerra de 
Sucesión como conflicto 
europeo: Comentario do 
Tratado de Utrecht e Radstadt 

1/novembro 

Inicios e consolidación do 
réxime liberal (1808-1876) 

Afrancesados e patriotas: 
dous posicionamentos 
diferentes desde os mesmos 
ideales sociais.   

1 /novembro 

 Análise de textos xurídicos: 
Carta Outorgada e 
Constitución: o Estatuto de 
Baiona e a constitución de 
Cádiz 

1/decembro 

 A historia de España na 
pintura do s.XIX: Goya 

1/ decembro 

 Caracterización de distintas 
correntes políticas na España 
do século XIX: Identificación 
do ideario político dos 
liberais doctrinarios 
moderados, os liberais 
progresistas e os demócratas 
monárquicos e republicanos 
federais e dos socialistas, a 
partir da análise de textos 
lexislativos e manifestos 
fundacionais.  

2/xaneiro 

Estado e nación na 
Restauración borbónica 
(1876-1931) 

Análise de documentos 
históricos xornalísticos: os 
inicios da prensa política no 
século XIX: 

Xaneiro/1 

Febreiro/1 



 
 

 

información/opinión e sátira 
como documentos históricos 

 Textos fundacionais do 
nacionalismos periféricos na 
España do s.XIX 

Febreiro/ 1 

 Análise de textos segundo o 
contexto internacional: 
Manifestos fundacionales do 
Partido Comunista e da 
Falange Española. 
Contextualización histórica: 
tendencias políticas na 
Europa de entreguerras. 

Febreiro/1 

Transformacións 
socioeconómicas e 
movemento obreiro (1808- 
1931) 

Primeiras manifestacións 
obreiras nos inicios da 
industrialización en España: 
historia socioeconómica: 
proceso de formación dos 
grupos obreiros: do 
luddismo, ao mutualismo e 
aos sindicatos. 

Marzo/  1 

 Análise de textos con 
propostas de anarquistas, de 
socialistas  

Marzo/1 

 O agrarismo en Galicia a 
finais do XIX e ppios do XX: 
a loita pola redención de 
foros e as demandas do 
agrarismo galego. 

Marzo/1 

II República e Guerra Civil. 
1931-1939 

Análise dos textos 
parlamentarios das Cortes 
republicanas: caracterización 
dos diferentes grupos 
políticos. 

Abril/2 

 Análise de gráficos 
electorais: gráficas das tres 
eleccións xerais durante a II 
República. 

 

Abril/1 

 A guerra civil na prensa 
española e internacional 

Maio /1 

España no Franquismo Análise comparativo: textos 
lexislativos democráticos 
frente a textos lexislativos 
dunha ditadura. A 
constitución de 1931e o 
Fuero dos Españois. 

Maio /1 

España en Democracia Análise de arquivo 
audiovisual da España do 
século XX 

Maio/1 

 



 
 

 

 

10.3.- METODOLOXÍA E MATERIAIS 

A metodoloxía utilizada nesta materia ha de ser eminentemente práctica, xa que éste é o 

sentido fundamental da materia. Buscamos que o alumnado poida afondar nos contidos 

da historia de España a través da análise directa de fontes documentais (textos, arte, 

audiovisuais) e ademais aprender e practicar os procedementos de análise conceptual e 

crítico fronte ás fontes históricas.  

Para iso traballaremos fundamentalmente con textos históricos obtidos en recopilacións 

como a Selección documental da Historia de España da editorial Bahía, e fontes 

hemerográficas da prensa histórica dos momentos analizados. Tamén partiremos de 

recopilacións audiovisuais como a Memoria de España de Planeta ou a serie documental 

Los años vividos. Por outra parte, utilizaremos a historia da arte española como material 

complementario. 

4.- CRITERIOS DE AVALIACIÓN 

A avaliación da materia Afondamento en Historia de España farase integrada coa 

avaliación da materia Historia de España de Segundo de Bacharelato, seguindo os 

criterios establecidos na programación deste Departamento.  

O proceso de aprendizaxe desenvolvido polo alumnado desta materia será recollido en 

forma de rúbrica de aprendizaxe e contemplado na avaliación da materia de Historia de 

España cunha cualificación de ata 2 puntos a partir das actividades de reforzo e 

afondamento. 

En todo caso, establecerase un rexistro de autoavaliación da materia en cada unha das 

unidades traballadas que nos sirva para revisar e correxir, se fose necesario, o enfoque 

deste afondamento, en función das posibles carencias detectadas ao longo do curso que 

precisen ser reforzadas de xeito particular.  

 
 
OUTRAS MATERIAS IMPARTIDAS NO DEPARTAMENTO 


